
INGURU MAKROA  
ASTEKO DATUEN PODIUMA 

EUROGUNEA: PMIak 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Euroguneko PMIaren datuek adierazten dutenez, badirudi jarduera ekonomikoak bizitasun pixka bat 
berreskuratuko duela, nahiz eta ezin izan den urte hasierako hedapen erritmora heldu. Bada, 
gorakada hori zerbitzuen sektoreko adierazleak izan duen hobekuntzari esker gertatu da. 
Manufakturen sektorearen erritmoa, ordea, ahuldu egin da berriro. Horiek horrela, PMI indize 
konposatua maiatzeko 54,1etik 54,8ra igo da ekainean. Politika komertzial murriztaileak ezartzeko 
beldurra piztu den arren, Alemaniako PMI konposatua bere onera etorri da ekainean, lau hilabetez 
jarraian erritmoa galdu ostean. Frantzian, halaber, espero zena baino hobea izan da datua. Bi 
kasuotan, zerbitzuen sektoreko datu onak manufakturaren osagaiaren beherakada arina orekatu du. 

 
  Adierazlearen azalpena  
 

PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. 
Fabrikazioaren/zerbitzuen sektorearen aldean ekonomiaren egoera zein den neurtzeko balio du. 
Adierazle ekonomiko aurreratu bat da, hau da, beste adierazle batzuek etorkizunean izango duten 
bilakaera aurreratzeko balio digu; kasu honetan, esate baterako, BPGd-arena. Emandako datua 
50etik gorakoa bada, ekonomia hazten ari dela esan nahi du; hortik beherakoa bada, ordea, 
ekonomia uzkurtzen ari den seinale.  

INGURU MAKROA  
ASTEKO DATUEN PODIUMA 

AEB: FILADELFIAKO FEDen MANUFAKTURA-INDIZEA 
 

  Datuaren analisia  
 
 

Filadelfiako Erreserba Federalaren manufaktura-indizea 19,9ra jaitsi da ekainean, aurreko hileko 
34,4aren eta esperotako 28,9aren aldean. Nolanahi ere, behera egin badu ere, maila altuetan dago 
oraindik. 
Osagaiei begira, kapital-ondasunen inbertsioak ez ezik, gainerakoek atzera egin dute. Nagusiki, 
eskari berrien azpi-indizea izan da adierazlearen bilakaera oztopatu duena, espero zena baino 
askoz gehiago jaitsi baita (17,89 aurreko hileko 40,6aren aldean). 

 
 
 
  Adierazlearen azalpena  
 

Filadelfiako Erosketa Kudeatzaileen Indizeak (PMI: Purchasing Manager’s Index) 250 enpresariri 
hilero egiten zaien inkesta bat du oinarri, Filadelfiako manufakturen sektorearen egoerari buruzko 
galderak biltzen dituena. Adierazle ekonomiko aurreratu bat da, hau da, beste adierazle batzuek 
etorkizunean izango duten bilakaera aurreratzeko balio digu; kasu honetan, esate baterako, BPGd-
arena. Emandako datua 0tik gorakoa bada, ekonomia hazten ari dela esan nahi du; hortik 
beherakoa bada, ordea, ekonomia uzkurtzen ari den seinale. 

INGURU MAKROA  
ASTEKO DATUEN PODIUMA 

JAPONIA: FABRIKAZIOAREN PMIa / KPIa 
 
 
 
 
 
 
 
 

PMI MANUFAKTURA-INDIZEA 
 
 
 
 
 
 
 
 
 
 
 
 
 

  Datuaren analisia  
Ekaineko fabrikazioaren PMIa 53,1era igo da maiatzeko 52,8tik, bigarren hiruhilekoko ekonomiaren 
suspertze aurreikuspenak betez, aurreko hiruhilekoko beheraldiaren ondoren. 
Bestalde, KPIa urte arteko % 0,7 igo zen maiatzean, energia-kostuaren handitzeagatik batez ere, 
hamazazpigarren hilabetez jarraian. Elikagaien prezioak, beren hegazkortasun handia dela-eta, 
kanpoan uzten dituen adierazlea egonkor mantendu zen aurreko hilabetearekin alderatuta, % 0,7ko 
igoera bat ere izan zuenean. Hala ere, Japoniako Bankuak (BoJ) ezarritako % 2ko inflazio-helburua 
lortzetik urrun dago oraindik munduko hirugarren ekonomia. 

  Adierazlearen azalpena  
PMI Manufaktura-indizeak hilero erosketen profesionalei eta enpresetako exekutiboei manufaktura-
sektorearen egoerari buruz egiten zaien inkesta bat du oinarri. Fabrikazioaren sektorearen aldean 
ekonomiaren egoera zein den neurtzeko balio du. Adierazle ekonomiko aurreratu bat da, eta 
emandako datua 50etik gorakoa bada, ekonomia hazten ari dela esan nahi du; hortik beherakoa 
bada, ordea, ekonomia uzkurtzen ari den seinale. 
KPIak etxeek kontsumitzen dituzten oinarrizko zerbitzu eta ondasun multzoaren prezioen mailaren 
bilakaera erakusten du, “erosketa-saskia" izenarekin ezagutzen dena. Ez du produktuen prezioa 
adierazten, baizik eta batez beste haien balioa zenbat handitu edo txikitu den, ehunekotan 
adierazita. Balioaren aldaketak herrialdearen inflazioa zehaztuko du.   

INGURU MAKROA  
KASU DATORREN ASTEAN GAI HAUEI… 

 
 
 
 

Data Eremua Adierazlea Aurreik. 
06/25 Alemania IFO enpresen egoera 101.8 
06/25 Alemania IFO aukerak 98.0 
06/25 Alemania IFOren gaur egungo ebaluazioa  105.7 
06/25 Estatu Batuak Chicagoko Fed-en indize nazionala -- 
06/25 Estatu Batuak Hileko etxebizitza berrien salmenta % 0,5 
06/25 Estatu Batuak Manuf. jarduera Fed Dallas 24.0 
06/26 Estatu Batuak Richmond manufakturen indizea 15 
06/26 Estatu Batuak Konf kontseiluaren kontsumitzailearen konfiantza  127.5 
06/27 Frantzia Kontsumitzailearen konfiantza 100 
06/27 Estatu Batuak Ondasun iraunkorren aginduak  -% 1.0 
06/28 Japonia Hileko xehekako salmentak  -% 0.9 
06/28 Alemania Kontsumitzailearen konfiantza GfK 10.6 
06/28 Espainia Urte arteko xehekako salmentak -- 
06/28 Espainia Urte arteko KPIa % 2,3 
06/28 Eurogunea Konfiantza ekonomikoa 112.0 
06/28 Eurogunea Kontsumitzailearen konfiantza -0.5 
06/28 Alemania Urte arteko KPIa % 2,1 
06/28 Estatu Batuak Hiruhilekoko BPGd urtekotua % 2,2 
06/28 Estatu Batuak Hasierako langabezia-eskaerak -- 
06/28 Estatu Batuak Fed-en fab. jarduera Kansas Cityn -- 
06/29 Erresuma Batua Kontsumitzailearen konfiantza GfK -7 
06/29 Japonia Langabezia % 2,5 
06/29 Japonia Urte arteko industria-ekoizpena % 3,4 
06/29 Japonia Kontsumitzailearen konfiantza-indizea 43.8 
06/29 Alemania Urte arteko xehekako salmentak % 1,8 
06/29 Frantzia Urte arteko KPIa % 2,1 
06/29 Erresuma Batua Urte arteko BPGd % 1,2 
06/29 Eurogunea YoY azpiko KPIa % 1,0 
06/29 Estatu Batuak Chicagoko manufakturen indizea  60.5 
06/29 Estatu Batuak Sentimendua Michiganeko Unibertsitatea  99.2 
06/29 Estatu Batuak Oraingo egoera Mich. U.  -- 



 

ASTE HONETAN MERKATUETAN 
 

BURTSA: 
Aste negatiboa munduko burtsa-indizeentzat. AEBren 
eta Txinaren arteko gerra komertzialak eta Europako 
alerta politikoen berragertzeak eragina izan zuten 
merkatuen bilakaera. Asteartean, Trumpek muga-zerga 
berriekin mehatxatu zuen Txina. Geroago, Txinak 
adierazi zuen AEBek ezarritako azken tarifa horiei 
erantzungo ziela. Europak eta Indiak, bestalde, Ipar 
Amerikako hainbat inportazioren gaineko “kargak” 
iragarri zituzten, Trumpen neurri protekzionistei 
erantzuteko. Gainera, muga-zergen gerraren ondorioz, 
Daimler enpresak bere negozio aukerak beheratu zituen. 
Ingurune horretan, autoen sektorea izan zen zigortuena. 
Beherakada handienak Europako Dax eta AEBetako 
Dow Jones indizeenak izan ziren, enpresa esportatzaile 
kopururik handiena duten indizeak baitira. Politika 
arloan, Lega Nord alderdiko bi euroeszeptiko ezagun 
izendatu zituzten Italiako legebiltzar-batzorde 
ekonomikoaren buru izateko, Eurogunearen haustura 
arriskua berriro piztu zuena. Gainera, Alemaniako 
Gobernuaren aliantzaren jarraitutasunaren gaineko 
ziurgabetasuna dago oraindik. Datu makro urriko astean 
aipatzekoa da Europako PMI konposatuaren datu ona. 

 
ERRENTA FINKOA: 
Testuinguru horretan, inbertitzaileen zuhurtziak 
Europako kurben portaera eragin zuen. Bada, portaera 
horiek desberdinak izan ziren: tasa periferikoek gora 
egin zuten eta “core” merkatua baretu egin zen, 
arriskuarekiko ezinikusi handiagoaren ondorioz. 
Egonkortasun handiagoa Estatu Batuetako tasetan. 
Powellen hitzek baretu egin zuten kalitatearen bila 
egindako ihesaldiaren kutsatze-efektua, testuinguru 
makroak Fed-en igoeren prozesuaren jarraitutasunari on 
egiten diola adierazi baitzuen. Kredituak, bestalde, 
diferentzialak handitu zituen. 

 
 

DIBISAK/LEHENGAIAK: 
Astean, euroaren balioa pixka bat handitu bazen ere, 
oraindik urteko minimoetatik gertu kotizatzen jarraitu 
zuen. Aurreko asteko EBZren mezuek eta tentsio 
komertzialek baldintzatu zuten euroaren bilakaera. 
Lehengaiei begira, petrolioaren prezioak, joan-etorrian 
ibili ondoren, gora egin zuen azkenean. LPEEren goi-
bileran erabaki zen uztailaren 1etik aurrera eguneko 
ekoizpena milioi bat upeletara handitzea, eta, analisten 
ustez, baliteke nahikoa ez izatea handituz doan eskariari 
erantzuteko. 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak 
edonoiz aldatu daitezke, aurretik horren berri eman beharrik gabe. Kutxabank Gestión 
SGIIC SAUk ez du agiri honen eta bere edukien erabilerak sortu ditzakeen kalteen 
gaineko erantzukizunik hartzen. Finantza-merkatuetan eragiketak egiteak arrisku handiak 
sortu ditzake, eta posizioa etengabe zaindu behar da. Txosten hau ez da eskaintza bat 
ez eta finantza-aktiboak erosi edo saltzeko eskaera bat ere. Agiri hau zu informatzeko 
besterik ez da, eta hirugarrenek ezin dute berregin edo banatu. Era berean, ezin da, 
inolako aitzakiapean, osorik edo zati bat argitaratu. 


